
   

   

    „ DOMSKI ŽIVOT“ 
„ Kada su dani duži, raste i naša snaga da ih ispunimo“ –

                                                                      KORISNICI PIŠU… 

Posvećenost 

 

Moj život kao da počinje od trenutka kada sam se zaljubila. Do tada 

je bilo kako je to već uobičajeno : djetinjstvo, igre, bezbrižnost, 

školovanje. Ali od kada sam se zaljubila, počela sam da i sebe i  

svijet oko sebe posmatram drugačije , kroz svoju ljubav. 

To je ljubav moga života. Kao i druge ljubavi ona ima svoj početak 

u zabavljanju, koje je trajalo pet i pol godina. Kao i kod drugih 

ljubavi, mladić mi je postao muž, potom otac naše djece. 

Za razliku od većine, moja ljubav nema kraj. 

Prava ljubav ne pita za ime, ni porijeklo. Ja sam po rođenju 

Hrvatica, i od treće godine živim u Sarajevu. 

 Porodica moga muža, koji je Bošnjak, stanovala je na Vratniku, i 

korijena je starih preko petsto godina. Pričao mi je da su preci 

Mađari. 

Sva je kuća bila na meni. I briga o djeci. Najvažnije mi je bilo da je 

mužu sve potaman. Ugađala sam mu u svakom pogledu. Pravila jela 

koja je volio, vodila računa da u vrijeme kada se odmara ili nešto 

radi, bude  mir i tišina. 

 Odjeća i obuća: besprijekorni. 



   

   

Ali sa rođenjem djece, mužu se činilo da je moja posvećenost njemu 

umanjena. Stalno mi je zamjerao da mu ne poklanjam, onoliko 

pažnje koliko sam mu poklanjala prije nego smo postali roditelji. 

Bio je ljubomoran na sina, na kćerku. To me je tištalo, jer sam se 

trudila da ni njemu ni djeci ništa ne manjka. Njegova egocentričnost 

me je znala zaboljeti, ali moja posvećenost je ostajala postojana. 

Kada se penzionisao i ja sam se penzionisala samo da budem pored 

njega. 

Zajedno smo došli u Centar. Ni u jednom trenutku nismo se 

pokajali. Muž je teško obolio. Imao je svu moguću pažnju od 

uposlenih, naravno i od mene. U tim bolnim danima kao da je htio 

da se iskupi, da meni olakša svakodnevnost. Imala sam puno 

razumijevanja za njegov trud. I mislim da sam uspjela da u njegove 

zadnje dane unesem ono spokojstvo koje je lišeno i najmanjeg 

kajanja. Do zadnjeg daha voljenog čovjeka bila sam mu posvećena, 

bila sam uz njega. 

Ostale su uspomene, fotografije… ostao je osjećaj punoće života 

kakvu samo može da pruži prava ljubav. 

 

PREMA KAZIVANJU: PALOŠ NADE, 

( ODLOMAK IZ KNJIGE ŽIVA SLOVA SPOMENARA SUGRAĐANA TREĆE 

DOBI AUTORA MIRSADA BEĆIRBAŠIĆA) 

 

 



 
 
 
 
 
 
 

                                                                  KORISNICI PIŠU… 

 

MEDICINSKA SESTRA 

 

Namjerno sam ovako počeo, da vi  kroz čitanje teksta prepoznate o 

kojoj je medicinskoj sestri riječ.  

Crnka, srednje visine, ljepuškasta, prijatna i veoma komunikativna 

sa osmijehom na licu.  

Mi korisnici usluga ovog doma imamo sreće da imamo ovakve 

sestre, koje se razlikuju samo u nijansama. 

Kada je riječ o našoj sestri Edini Bahtanović, koja je puna pozitivne 

energije, čovjek je  rado sretne i pokušava da priča što duže potraje. 

Složićete se samnom da je veoma prijatno da sa njom komunicirate. 

Edina je osoba kojoj je Bog podario sve najbolje osobine. 

 Mi korisnici smo sretni kada je pred nama neko ko je nasmijan i 

smiješkom nam pokazuje svoju dobru dušu i svoje poštovanje.  

Hvala ti sestro Edina, na tvome lijepom ophođenju prema nama 

korisnicima, usluga ovog doma. 

Sva ova raskoš lijepog ponašanja jednog dana će se vratiti. 

To je zato što je takvo pravilo Svemogućeg.   

AUTOR: bEŠIć mugdin 



   

   

SMIJEŠNA StRANA svijeta 

 

Kako se zove muž od ose?- Osigurač!!! 

 

Šta dobijemo kad ukrstimo zmiju i ježa: Dva metra bodljikave žice. 

 

Kako slon silazi sa drveta? Stane na list i čeka jesen. 

 

Šta rade pilići u kafani? Piju, piju, piju… 

 

Zašto Mujo kad spava pored sebe stavi dvije case, jednu sa vodom a 

jednu bez vode. Zato što će možda biti žedan, a možda i neće. 

 

Četvorica u vladi, a samo jedan radi. Tri ministra i ventilator. 

 

Šta je: H2O+ H2O+H2O+H20+H20. To je poplava. 

 

Kako se zove muškarac koji izgubi pamet? Zove se udovac. 

 

 

                                 ODAbRAO: bEŠIĆ MUGDIN 

 

 



 
 
 
 
 
 
 

POSJETA UČENIKA MEĐUNARODNE SREDNJE ŠKOLE 

 

Naš Centar su u sklopu edukativne posjete posjetili učenici 

Međunarodne srednje škole sa Ilidže. U pitanju su učenici četvrtih 

razreda koji su došli u pratnji profesora i zamjenika direktora 

škole. Učenici su se upoznali sa sistemom rada, načinom 

funkcionisanja ustanove, i aktivnostima koje se provode u centru. 

Učenici su bili zainteresovani za nastavak saradnje, te su obećali u 

narednom period druženje sa korisnicima. 

 

Slike posjete učenika 

 

 



   

   

 

 

 

Posjeta art večeri 

 

Korisnici Centra, Bešić Mugdin i Čalija Milka, su posjetili art 

izložbu koja se održala u hotelu Radon Plaza. Korisnici su 

prezentovali i vlastite radove koje su pripremili na sekcijama. 

 

 

 
 
 
 
 
 
 
 
 
 



 
 
 
 
 
 
 

SLIKE POSJETE ART VEČERI 
 

 
 

 

 



   

   

POSJEtA KUD “ SAObRAĆAJAC” 

Centar je u okviru organizovanja kulturno-zabavnog sadržaja, 

posjetio KUD " Saobraćajac" Sarajevo koji je kao i uvijek priredio 

nezaboravan ugođaj za korisnike. 

Korisnici su uživali u izvedbi tradicionalnih sevdalinki, te izvođenja 

folklora. 

Dvije članice kulturno-umjetničkog društva su izvele i niz pjesama, 

u kojima su uživali korisnici. 

 

SLIKE POSJETE KUD SAOBRAĆAJAC 

 

 



 
 
 
 
 
 
 

 
 

 

 
 

 



   

   

 

POSJETA UPOSLENIKA  FIRME ALCON 
 
 

Naš Centar su posjetili uposlenici firme Alcon.Korisnike su počastili 

sokom, kafom i slatkišima. 

Uz muziku i izvedbe tradicionalnih pjesama korisnici su proveli 

ugodan sat vremena, u druženju. 
 

 
SLIKE SA DRUŽENJA 
 

 
 

 



 
 
 
 
 
 
 

 

                               
Nagradna igra bingo 
 

I OVAJ MJESEC JE ODRŽANA NAGRADNA IGRA BINGO. DOBITNIK 
NAGRADNE IGRE bINGO ZA MJESEC APRIL JE IMŠIRAGIĆ 

AMER.ČESTITAMO!!! 
 

 


